
 
 
 

 
 

 
 4تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پته ښت تاسونپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

AFGHAN GERMAN ONLINE 
http://www.afghan-german.com 
http://www.afghan-german.de  
 

 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۰۲۵/ ۰۶/ ۰۱۴        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۴۶)

 

 حضرت شوربازار 

دا نوم د سرهند هغو تیولوژیستانو ته ورکړل سوی دئ چې د مجددي کورنۍ نوم ئـې پر ځان منلی دئ. پر سلطنتي تخت  

د اعلیحضرت امان الله خان له جلوس وروسته کلونو کې دوی په افغانستان کې زښت ډېـر مهم او متنفذ مرشدان ول. ددې  

 افرادو لپاره وگورئ : فضل احمد، عمرجان، فضل عمر او رسول جان آغا.   کورنۍ د منفردو

 حضرت صاحب

ز کال د جگړې پر مهال د منگلو په سیمې کې فعال وو. ظاهراً ئـې د منگلو او په څمکنیو  ۱۹۱۹د قره باغ، بتخاک، ملا. د  

ایله جاریو   واو هاریوب کې د مـېـشتو قومونو په منځ کې نفوذ درلود او د خرلاچي په جبهه کې د ټولو غلزیو او د سیمه ییز

شوربازار له حضرت صاحب سره کابل ته راستون سو.  د  ز کال د آگست په میاشت کې  ۱۹۱۹د لښکرو بولندوی وو. د  

 سره څنگ پر څنگ ده.  مجددیانوکورنۍ ئـې د شوربازار له 

 حسین علي

چې هم د یوۀ سرتیري او هم د یوۀ    دئیو له هغو افغانانو څخه    یدسپه سالار، قزلباش. ډېري خلک په دې باور ول چې  

ز  ۱۸۸۱په    یدنه وه.  ـد امیر شیرعلي خان د واکمني اصلي ست  یدسیاستوال په توگه زښته ډېره وړتیا لري. ویل سوي چې  

خان سره ژوند وکړ. امیر عبدالرحمن ځان بې گټې هڅه وکړه چې سپه    کال کې له کابله ووت او په تهران کې ئـې له ایوب

امیر عبدالرحمن خان په کابل کې ددۀ ټوله  ۱۸۸۶سالار بیرته راستنیدلو ته وهڅوي. د   ز کال د جولای په میاشت کې 

 –  ۱۸۸۷په     .تنه نور ئـې پـېـښور ته تبعید کړل  ۶۷دارایي او مایملک ضبط کړل او لور ئـې مشهد ته تبعید کړه او  

ز کال کې په پرسیا کې د افغان ټولنې په پاشیدل کیدلو سره حسین علي خان لومړۍ پرېکړه وکړه چې په پرسیا کې ۱۸۸۸

 ئـې عزم وکړ چې له ایوب خان سره مل هندوستان ته لاړ سي.  به پاتې کـېـږي خو وروسته

 حسین خان 

د حاجي خان په نوم یو چا    بنسټ  واکمن ځواک د  په میمنې کې    تهد میمنې میر. د پارسي واکمن نادر شاه له مړینې وروس

په قوم وزبیک وو او د نادر شاه په لښکر کې ئـې    دئچې په مال او منال پسې گرځـېـدونکي یو اجیر پوځي وو کـښـېـښود.  

او   افغان  خدمت کړی وو،  د    «ژ   –بابا  »احمد شاه    سالارد هغـۀ مهال ملگری ئـې  افغانستان  وو چې وروسته د معاصر 

سلطنت د بنسټ ایښودونکي په نوم مشهور سو. د نادر شاه له وژل کـېـدو وروسته او په کندهار کې د احمد شاه د سلطنت 

کومه برخه تر  بخت نـېـکمرغه په جوړېـدو سره، حاجي خان د خپل پوځي ملگري دربار ته په دې هیله راغی چې د خپل

احمد شاه هم په ډېر ساده شرط د میمنې او د بلخ د سیمو کنترول دۀ ته د والي یا واکمن په توگه ورکړ؛ دا ساده   لاسه کړي.

شرط دا وو چې د غوښتـنې پر مهال دې پوځي مرستې برابرې کړي. حاجي خان د خپلې حکومتۍ مرکز بلخ غوره کړ او  

توگه دې هلته واکمني وکړي. ددۀ له مړینې سره سم دواړه په  یو خپلوان ئـې په میمنې کې پرېـښود چې د دۀ د مرستیال  

حکومتۍ د بلخ او میمنې ددۀ زوی ته پاتې سوې؛ د خان جان په خولې د واکمنۍ خوند تر ډیرې مودې پورې ځکه دوام  

 بـېـرته  ئـې د بلخ حکومتي [1]  (د افغانستان تیمور شاه) ونـۀ کړ چې د بلخ او آقچې خلکو خپل بیعت ورڅخه بیرته واخیست.

. جان خان د ټول بلخ له واکمنۍ ی ويمستقیماً له کابل څخه ئـې یو والي ورته مقرر کړ  چې   او داسې ښکاري  اعاده کړه

څخه لاس پر سر سو او ځان ئـې یوازې د میمنې په حکومتۍ پورې محدود کړ. جان خان وفات سو، د وفات نـېـټه ئـې 

یوۀ زوی ئـې د خپل مشر ورور د    ز کال شاوخوا وي او څو زامن ورڅخه پاتې سول.۱۷۹۰څرگنده نـۀ ده،  کیدای سي د  

سترگو په ړندولو سره د میمنې واکمني په لاس کې واخیسته خو څو کاله وروسته ددۀ واکمني د یوۀ عمومي پاڅون په لړ  

ز کال پورې واکمني وکړه او د خپل بل  ۱۸۱۰تر    ۱۷۹۸ئـې وواژۀ. کشر ورور ئـې، احمد خان، له    دئکې ړنگه او  

په شان د میمنې د خلکو له پلوه اعدام سو. په دۀ پسې د احمدخان د یو ورارۀ، الله یار خان، وار راورسـېـد او د  ورور  

ز کال پورې ئـې واکمني وچلوله، الله یار خان د کولرا د ناروغۍ ۱۸۲۶تر    ۱۸۱۰واکمنۍ پر څوکۍ کښـېـنول سو او له  

  ( ز کال کې ووژل سو۱۸۱۰احمد خان په  )چې د احمد خان مشر زوی وو    له کبله په همدې کال مړ سو. نظراب خان

ز  ۱۸۲۶مزارشریف ته پناه یوړه او د میمنې په چارو کې د مساعد حالت د رامنځته کیدلو لپاره سترگه په لارې پاتې سو. په  

کال کې نظراب خان شبرغان ته کډه سو. په عین وخت کې د متوفی الله یار خان یو بچی چې د مور شیدې ئـې رودلې د 

فارسي نائـب واکمن   نائـب واکمن مقام ونیوۀ. ددغـۀ ورنۍ فارسي ناظر د  میمنې په واکمنۍ ونومول سو او ددې واکمنې ک

راب خان ته ئـې ضشبرغان کې نپه  او اعدام ئـې کړ او    پر وړاندې د میمنې  د خلکو دښمني په تدریج سره ډېره سوه

د یوۀ مشر په وفات    کې  دود   په  خان د یوې فارسي مینځې/ کنیزې زوی وو، سره له دې چې د وزبیکانو  رابضولـېـږۀ. ن

، دۀ په د خپل سلف په حرم کې یوه مـېـرمن چې د سرِپل د کـېـدلو سره د هغـۀ د حرم ښځې ددۀ ځایناستي ته انقتال کـېـږي

د سرپل مشر سخت په قهر سو او د میمنې پر ضد ئـې د جگړې اعلان    مشر لور وه واخیستله،ددې خبر په اورېـدلو سره

وکړ، سره له دې چې د سرپل مشر د دې جگړې په هر پل کې ماته وخوړله خو بیا ئـې هم د جگړې اور د خپل مرگ  

ودله. د ز کال تر شاوخوا پورې تود وساتـۀ او دا دښمني ئـې خپل زوی ته د میراث په توگه پرېـښ۱۸۳۹ترشیبې یعنې د  

ز کال په لومړیو کې نضراب خان ته د هغـۀ د یوې مـېـرمنې له پلوه زهر ورکړل سول او د همدې کال د جون په ۱۸۴۵

میاشت کې ددۀ دوه زامن حکمت خان او شیرخان په خپلو منځو کې لاس او گریوان ول چې د پلار ځای ناستی سي. د  

وزیر یار محـمد خان تر دې کچې مداخله وکړه چې   همدې کړکیچ په لړ کې ول چې د هرات واکمن والي په قوم الکوزي

خپل صلاحیت دې د سوداگرو او کروندگرو وگړو تر چارو پورې محدود او رالنډ    اوحکمت خان ئـې وهڅاوۀ چې ځان  

 
1 - Timur Shah of Afghanistan 

ز کال کې د هرات وزیر ۱۸۴۶پرېـږدې. په    ته  کړي او د بالاحصار او د وسلوال ځواک چارې دې خپل کشر شیر خان

رو یو  ـېـیار محـمد خان د میمنې پر ضد لښکر راوایست او په ډېرې چټکۍ ئـې میمنه تسلیم کړه او هلته ئـې د هراتي سرت

یو شمـېـر وزبیکان استخدام کړل. له یوۀ بغاوت     گارنیزیون ځای پر ځای کړ او د خپل لښکر د پیاوړي کولو لپاره ئـې

ز کال پورې چې د وزیر یارمحـمد د مرگ نـېـټه ده، میمنه د ۱۸۵۳پرته چې هغه هم په چټکۍ سره وټکول سو، میمنه تر 

ز کال په ۱۸۵۵یارمحـمد خان تر مړینې پورې د هرات تر قیمومیت لاندې وه. میمنه تر یوې مودې پورې آزاده وه خو د 

میمنه یو ځل بیا د تورکستان افغان والي میر افغان افضل خان ته سلیم سوه. له دې نـېـټې وروسته داسې ښکاري    پیل کې

ز  ۱۸۵۸پرسیا ته وکړ. د    وړاندیز د خپل بیعت    ئـې  ز کال کې۱۸۵۷چې د میمنې میر تقریباً هر کال خپل بیعت بدل کاوۀ. په  

ز کال  ۱۸۵۹میر افضل څخه مرسته وغواړي. په  له  کال په لومړیو کې د پرسیا له لوري وگواښل سو او په دې اړ سو چې  

خو ټینگه ماته   کې ئـې په خپله گواښ وکړ چې د بخارا امیر ته به ورسي او د افغانانو پر ضد ئـې د بغاوت مشري وکړه

همدې کال په پای کې دا بیعت کابل ته   او یوازې د ز کال کې خپل بیعت هرات ته وړاندې کړ۱۸۶۱ئـې وخوړله. هغـۀ په  

ز کال کې حکمت خان په قتل ورسـېـد د حکمت خان زوی حسین خان د واکمنۍ پر گدۍ کښـېـناست.  ۱۸۶۲ولیږدول سو.  په  

دې کار ته په ځواب   حسین خان ځان له کابله مستقل اعلان کړ، میر افضل خان د کابل د ذیصلاح مقاماتو په استازیتوب

کې وویل چې که له کابل څخه د تحفظ غوښتنه ولرې نو د هرات له واکمن او له گاونډیو ځواکونو سره دې له هر ډول  

ز کال کې حسین خان د امیر شیرعلیخان آرمانانو ته وفادار پاتې  ۱۸۶۶مکاتباتو او تماس څخه ډډه او پرهیز وکړي. په  

پر وړاندې مقاومت وکړ او د میمنې استوگنو وگړو    ندۍکلابمیمنې د سر عبدالرحمن خان د    ز کال په پیل کې۱۸۶۶سو. د  

توافق وکړ. په    ئـې  په درې مواقعو کې د یرغلگرو پر وړاندې مقاومت وکړ. په پای کې له ایښودلو سویو شرایطو سره

ز کال کې حسین خان د امیر شیرعلیخان د آرمانانو پر وړاندې له ځانه د عدم رضایت علائـم راڅرگند کړل او د  ۱۸۷۰

ز کال د فبرورۍ په میاشت کې حسین خان، مـحـمد ۱۸۷۵نورو امیرانو تر څنگ ئـې کابل کې د امیر حضور ته ورنغی. د  

دې د کابل د حکومت د یوۀ مرییي په توگه په پام کې ولري او لیوالتیا ئـې وښودله چې د   ید وکړ چې    وړاندیزعلم خان ته  

او   خو ددۀ    لسره له دې چې ورته پوځي ترتیبات نیول سوي و  ورکوي.  آسونه د باج په توگه  ۱۰۰کال یو لک ټنگې 

ته په کتلو سره امیر د هغـۀ پر ضد د تهاجمي عملیاتو فرمان لغو کړ.  حسین خان د شبرغان د قومي مشر میر    وړاندیز

داسې ښکاري چې د حکمت په زامنو کې د حسین خان تر څنگ، د هغـۀ دوه نور زامن   حکیم خان له لور سره وادۀ وکړ.

ز کال کې امیر  ۱۸۶۷د دغو دوه وو زامنو په منځ کې د یوۀ نوم ئـې دلاور خان وو. په  پخوا په هرات کې اوسـېـدل.  

د میمنې پر ضد سرت په کولو سره  د عمل  بنسټ  پر  نائـب محـمـدعلم خان  د سلا مشورې  د  رې  ـېـشیرعلیخان ظاهراً 

چې په خائـینانه ډول سره    وو  ځ کې یو ئـې دا وو چې میر په دې پـړ گنل سویولـېـږل؛ ددغـۀ لښکرلـېـږد د دلایلو په من

له امیر او له سردار عبدالرحمن سره مکاتبات او اړیکي لرل. ویل سوي چې له یوې ستومانوونکي کلابندۍ    ئـې د بخارا

ز کال د مارچ په میاشت کې تسلیم سو، میر اسیر ونیول سو او زندان ته واچول سو. د میر آخور  ۱۸۷۶وروسته دا ځای د  

بولنې لاندې ئـې یو لوی افغان گارنیزیون پرېـښـودل سو. محـمد رضا خان زوی د میمنې د والي په توگه مقرر سو او تر  

ز کال د مې په میاشت کې حسین خان کابل ته راوستل سو او د بالا حصار د وسپنینو دروازو تر شا بندي سو.  ۱۸۷۶د  

قید وساتل   څو موده وروسته د وسپنینو دروازو له شا له زندان څخه را وایستل سو خو بیا هم د بندي په توگه بالاحصار کې

ز کال کې حسین خان له کابله په دې هیله او موخه ووت چې ددلاور خان ځای ونیسي، دا مهال دلاور خان ۱۸۸۰سو. په 

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

ز کال د نوامبر په میاشت کې ۱۸۸۳میمنه د ایوب خان په پلوي نیولې وه خو دلاورخان ناکامه سو او کابل ته ستون سو. د  

امیر عبدالرحمن خان حسین خان ته اجازه ورکړه چې یو ځل بیا دې هڅه وکړي او په پای کې هغه مهال چې دلاور خان  

 معزول سو، پرځای ئـې حسین خان نصب سو. 

 حسین خان 

ز کال په شاو خوا کې د امیر حبیب الله له لوري زنداني سو. راپور  ۱۹۰۲مشر قزلباش. په کابل کې شیعه مذهبی مشر. د 

 ز کال کې له زندانه خوشې سو. ۱۹۰۵وایي چې په 

 مـحـمـد حسین خان

میرزا، مستوفي، د کوهستان د پروان په قوم صافی. ملکي نائـب سالار. په خپلې سیمې کې د نفوذ خاوند او مخور. امیر  

  په اصل کې یو کاتب   ید د ډگروال محـمد حسن خان ورور دئ.    یدعبدالرحمن خان د کوهستان د خان په توگه مقرر کړ.   

په توگه پاتې سو. امیر   (غــُنډ مشر) بریگیدییروو بیا د ډېـرو کلونو لپاره د کابل کوټوال او د کوټوالۍ د سرتیرو د بولندوی 

ز کال د ډسمبر په میاشت کې د ۱۹۰۴ځله له کاره شړلی وو خو ورپسې بـېـرته مقرر سو. د  دوه  حبیب الله خان یو یا  

افتخاري رتبه   ۍپه پار د نائـب سالار  توبمستوفي په توگه مقرر سو. دۀ ته په کوهستان کې ځکه د هغـۀ د نفوذ او مخور

د امیر مشر منشي یا    یدورکړل سوې وه چې د کابل د گارنیزیون لپاره دډېـریو استخدام سویو سرتیرو مقر همدلته وو.  

سړی وو او په پاړسي ادب کې ئـې لوړ لاس    او متجرب   لایق /ړیو و    یدسکرتر او د کابل د ټولو دفترونو مسؤول وو.  

« خاص مجلس ِ شورا»درلود. د  
ز کال کې د هندوستان په سفر وتلی وو، محـمد  ۱۹۰۷کله چې امیر حبیب الله په   غړی.  [2] 

ز کال  ۱۹۰۸حسین خان یو له هغو رسمي مقاماتو څخه وو چې د دولتي چارو د پرمخ وړلو اعتماد ورباندې سوی وو. د  

ډېـر گران وو. داسې    د جنورۍ په میاشت کې یو ځل بیا د مالیې سکرتر، مستوفي الممالک سو او پر امیر باندې زښت

د امیر    یدسلا مشورې کولې او په ډېر درناوي ئـې ورسره چارچلند کاوۀ.  سره  ښکاري چې امیر په ټولو مسایلو کې له دۀ  

ز  ۱۹۱۳ونو سرسختـه دښمن وو چې غوښتل ئـې په افغانستان کې د ریل پټلۍ جوړې کړي. په  وړاندیزد هغو طرحو او  

کال کې مستوفي په ټول افغانستان کې یو له زښتو ډېرو مخورو او متنفذو کسانو څخه وو. دۀ د دربار ددسایسو په هکله 

ـئـې په هکله خبرداری ورکړی وو. په ز کال کې ئـې امیر ته د هغـۀ د قتل د توط۱۹۱۹امیر ته راپور ورکاوۀ او په  

م کړ. ددۀ زوی خلیل الله خلیلي  مجردې چې اعلیحضرت امان الله خان واک په لاس کې واخیست مـحـمد حسین ئـې اعدا

ز کال کې په جده کې د سفیر په توگه  ۱۹۶۶، په  دئچې په افغانستان کې د پاړسي د کلاسیک شعر په ډگر کې ستر شاعر  

 مقرر سو. 

 

 نور بیا 

 ...مشر چې په افغان او شوروي قلمرو کې . بسمچيلاقی ابراهیم بیگ

 

 ک لین  :قدرمنو لوستونکو! د ښاعلی رحمت آریا د آرشیف

 
2 - Khas Majlis-i-Shura 

